
ANNEXES 1to 2

ANNESS

Konvenzjoni dwar Ftehimiet dwar 1-Ghazla tal-Forum u d-Dikjarazzjoni mill-Unjoni
skont I-Artikolu 21 tal-Konvezjoni dwar Ftehimiet dwar 1-Ghazla tal-Forum

ghad-

Decizjoni tal-Kunsill

dwar l-approvazzjoni, f'isem I-Unjoni Ewropea, tal-Konvenzjoni tal-Aja tat-30 ta'
Gunju 2005 dwar Ftehimiet dwar 1-Ghazla tal-Forum

ANNESS 1

IL-KONVENZJONI DWAR FTEHIMIET DWAR L-GHAZLA TAL-FORUM
L-Istati li huma Partijiet f’din il-Konvenzjoni,

Billi jixtiequ jippromwovu I-kummer¢ u Il-investiment internazzjonali permezz ta’
kooperazzjoni gudizzjarja msahha,

Billi jemmnu li kooperazzjoni bhal din tista’ tissahhah permezz ta' regoli uniformi dwar il-
gurisdizzjoni u dwar ir-rikonoxximent u l-ezekuzzjoni ta’ sentenzi barranin fi kwistjonijiet
¢ivili u kummerc¢jali,

Billi jemmnu li kooperazzjoni msahha bhal din tehtieg partikolarment sistema legali
internazzjonali li tipprovdi ¢ertezza u tizgura l-effettivita ta’ ftehimiet esklussivi dwar l-ghazla
tal-qorti bejn il-partijiet fi tranzazzjoni kummerc¢jali u li tirregola r-rikonoxximent u I-
ezekuzzjoni tas-sentenzi li jirrizultaw minn pro¢edimenti bbazati fuq tali ftehimiet.

Iddec¢idew li jikkonkludu din il-Konvenzjoni u ftehmu dwar id-dispozizzjonijiet i gejjin:
KAPITOLU I

KAMP TA' APPLIKAZZJONI U DEFINIZZJONIJIET

Artikolu 1

Kamp ta' applikazzjoni

1. Din il-Konvenzjoni tapplika f’kazijiet internazzjonali ghal ftehimiet esklussivi dwar I-
ghazla tal-qorti konkluzi fi kwistjonijiet ¢ivili u kummer¢jali.

2. Ghall-finijiet tal-Kapitolu II, kaz huwa internazzjonali sakemm il-partijiet ma jkunux
residenti fl-istess Stat Kontraenti u r-relazzjoni tal-partijiet u l-elementi 1-ohra kollha rilevanti
ghat-tilwima, independentement mill-post tal-Qorti maghzula, huma marbuta ma’ dan I-Istat
biss.

3. Ghall-finijiet tal-Kapitolu III, kaz huwa internazzjonali meta jigu mfittxa r-rikonoxximent
jew l-ezekuzzjoni ta’ sentenza barranija.

Artikolu 2
Eskluzjonijiet mill-kamp ta’ applikazzjoni
1. Din il-Konvenzjoni ma tapplikax ghal ftehimiet esklussivi dwar l-ghazla tal-qorti:

(a) i jkunu parti fihom persuna fizika li tagixxi primarjament ghal ragunijiet personali,
familjari jew domestici (konsumatur);

(b) relatati ma’ kuntratti ta’ impjieg, inkluz ftehim kollettiv.

2. Din il-Konvenzjoni ma ghandhiex tapplika ghall-kwistjonijiet 1i gejjin:

(a) l-istatus jew il-kapacita legali ta’ persuni fizici;

(b) obbligi ta' manteniment;

(c) kwistjonijiet ohra tal-ligi tal-familja, inkluzi skemi dwar il-pussess ta' proprjeta li tkun
gejja minn rabta fiz-zwieg u drittijiet u obbligi li jirrizultaw miz-zwieg jew minn relazzjonijiet
simili;

(d) testmenti u successjoni;



(e) insolvenza, akkordji u kwistjonijiet analogi;

(f) il-garr ta’ passiggieri u merkanzija;

(g) tniggiz tal-bahar, limitazzjoni tar-responsabbilita ghal talbiet marittimi, medja generali u
irmunkar u salvatagg ta’ emergenza;

(h) kwistjonijiet ta’ antitrust (kompetizzjoni);

(1) responsabbilta ghal dannu nukleari;

(j) pretensjonijiet ghal korriment personali migjub minn jew ghan-nom ta’ persuni fizici;

(k) pretensjonijiet ta' delitt ghal dannu fuq proprjeta tangibbli li ma rrizultawx minn relazzjoni
kuntrattwali;

(1) drittijiet in rem fi proprjeta immobbli u kiri ta’ proprjeta immobbli;

(m) il-validita, nullita, jew ix-xoljiment ta’ persuni legali, u I-validita tad-decizjonijiet tal-
organi taghhom;

(n) il-validita tad-drittijiet ta' proprjeta intellettwali hlief dawk tad-drittijiet tal-awtur u
drittijiet relatati;

(o) ksur ta’ drittijiet ta’ proprjeta intellettwali hlief id-drittjiet tal-awtur u drittijet relatati,
minbarra fejn il-procedimenti ta’ ksur isiru dwar ksur ta’ kuntratt bejn il-partijiet relatati ma’
tali drittjiet, jew setghu jsiru ghall-ksur ta’ dan il-kuntratt;

(p) il-validita ta’ registrazzjoni f’registri pubbli¢i.

3. Minkejja l-paragrafu 2, il-pro¢edimenti mhumiex eskluzi mill-ambitu ta’ din il-
Konvenzjoni fejn kwistjoni eskluza skont dan il-paragrafu tinholoq sempli¢ciment bhala
mistogsija preliminarja u mhux bhala suggett tal-procedimenti. B’mod partikolari, is-semplic¢i
fatt 1i kwistjoni eskluza skont il-paragrafu 2 tinholoq mid-difiza ma jeskludix il-pro¢edimenti
mill-Konvenzjoni, jekk din il-kwistjoni ma tkunx is-suggett tal-procedimenti.

4. Din il-Konvenzjoni ma tapplikax ghall-arbitragg u proc¢edimenti relatati.

5. Mhumiex eskluzi pro¢edimenti mill-ambitu ta’ din il-Konvenzjoni minhabba s-sempli¢i fatt
li Stat, inkluz gvern, agenzija governattiva jew persuna li ged tagixxi ghal Stat, jkunu parti
minnha.

6. Ma hemm xejn f’din il-Konvenzjoni 1i jaffettwa l-privileggi u lI-immunitajiet ta’ Stati jew
organizzazzjonijiet internazzjonali, fir-rigward taghhom stess jew tal-proprjeta taghhom.
Artikolu 3

Ftehimiet esklussivi dwar l-ghazla tal-qorti

Ghall-finijiet ta’ din il-Konvenzjoni:

(a) ‘ftehim esklussiv dwar l-ghazla tal-qorti’ jfisser ftehim konkluz bejn zewg partijiet jew
aktar 1i jissodisfa r-rekwiziti tal-paragrafu (c) u jinnomina, ghall-iskop li jigi de¢iz it-tilwim 1i
jkun inholoq jew jista' jinholoq marbut ma’ relazzjoni legali partikolari, il-qrati ta’ wiehed
mill-Istati Kontraenti jew qorti specifika wahda jew aktar ta’ Stat Kontraenti wiehed bl-
eskluzjoni tal-gurisdizzjoni ta’ qrati ohra;

(b) ftehim dwar l-ghazla tal-qorti 1i jinnomina l-qrati ta’ wiehed mill-Istati Kontraenti jew
qorti specifika wahda jew aktar ta’ Stat Kontraenti wiehed jitqies bhala esklussiv sakemm il-
partijiet ma jkunux espressament ipprovdew mod iehor;

(c) ftehim esklussiv dwar I-ghazla tal-qorti jrid ikun konkluz jew dokumentat:

(1) bil-miktub; jew

(i1) permezz ta' mod iehor ta’ komunikazzjoni li taghmel l-informazzjoni a¢¢essibbli biex tkun
tista’ tintuza ghal referenza successiva;

(d) ftehim esklussiv dwar 1-ghazla tal-qorti li jifforma parti minn kuntratt jigi trattat bhala
ftehim indipendentament mit-termini l-ohra tal-kuntratt. Il-validita tal-ftehim esklussiv dwar
1-ghazla tal-qorti ma tistax tigi kkontestata biss fuq il-bazi li I-kuntratt mhux validu.

Artikolu 4
Definizzjonijiet ohra

1. F’din il-Konvenzjoni, ‘sentenza’ tfisser decizjoni dwar il-merti moghtija minn qorti,
irrispettivament minn kif tissejjah, inkluz digriet jew ordni, u determinazzjoni tal-ispejjez
mill-qorti (inkluz l-uffi¢jal tal-qorti), sakemm id-determinazzjoni tkun relatata ma’ decizjoni
dwar il-merti li jistghu jigu rikonoxxuti jew infurzati skont din il-Konvenzjoni. Mizura
provvizorja ta’ protezzjoni mhijiex sentenza.

2. Ghall-finijiet ta’ din il-Konvenzjoni, entita jew persuna li mhijiex persuna fizika tkun
ikkunsidrata bhala residenti fl-Istat:

(a) fejn ghandha s-sede statutorja;

(b) 1i taht il-ligi tieghu giet inkorporata jew iffurmata;
(c) fejn ghandha l-amministrazzjoni ¢entrali; jew

(d) fejn ghandha I-post princ¢ipali tan-negozju.
KAPITOLU II

GURIZDIZZJONI

Artikolu 5

Il-gurisdizzjoni tal-qorti maghzula

1. Il-qorti jew qrati ta' Stat Kontraenti nnominat fi ftehim esklussiv dwar 1-ghazla tal-qorti
ghandu jkollhom gurisdizzjoni biex jiddeciedu dwar tilwima li ghaliha japplika 1-ftehim,
sakemm il-ftehim ma jkunx null u bla effett skont il-ligi ta’ dan I-Istat.

2. Qorti 1i ghandha gurisdizzjoni skont il-paragrafu 1 ma ghandhiex tastjeni milli tezer¢ita 1-
gurisdizzjoni fuq il-bazi li t-tilwima ghandha tigi deciza f’qorti ta’ Stat iehor.

3. ll-paragrafi precedenti ma jaffettwawx ir-regoli:
(a) dwar il-gurisdizzjoni relatata mas-suggett inkwistjoni jew mal-valur tal-pretensjoni;

(b) dwar l-allokazzjoni interna tal-gurisdizzjoni bejn il-qrati ta' Stat Kontraenti. Madankollu,
fejn il-qorti maghzula jkollha d-diskrezzjoni dwar jekk il-kawza ghandhiex tigi trasferita, 1-
ghazla tal-partijiet ghandha tinghata kunsiderazzjoni xierqa.

Artikolu 6
L-obbligi ta’ qorti li mhijiex maghzula

Qorti ta’ Stat Kontraenti 1i mhijiex maghzula tissospendi jew twaqqa’ l-proc¢edimenti li
ghalihom japplika ftehim esklussiv dwar I-ghazla tal-qorti sakemm:

(a) il-ftehim ma jkunx null u bla effett skont il-ligi tal-Istat tal-qorti maghzula;

(b) parti minnhom ma setghetx tikkonkludi ftehim skont il-1igi tal-Istat tal-qorti li kienet qed
tisma' I-kawza;



(c) l-attwazzjoni tal-ftehim twassal ghal ingustizzja jew tkun kontra I-ordni pubbliku tal-Istat
tal-qorti li tkun ged tisma' I-kawza b'mod ¢ar;

(d) ghal ragunijiet ec¢ezzjonali lil hinn mill-kontroll tal-partijiet, il-ftehim ma jkunx jista’
jitwettaq b’mod ragonevoli; jew

(e) il-qorti maghzula ma tiddec¢idix li ma tismax il-kawza.

Artikolu 7

Mizuri provvizorji ta' protezzjoni

[I-mizuri provvizorji ta’ protezzjoni mhumiex regolati minn din il-Konvenzjoni. Din il-
Konvenzjoni la tehtieg u lanqas tipprekludi 1-ghotja, ir-rifjut jew it-terminazzjoni ta’ mizuri
provvizorji ta’ protezzjoni minn qorti ta’ Stat Kontraenti u ma taffettwax jekk parti tista' jew
ma tistax titlob tali mizuri jew jekk qorti ghandhiex taghti, tirrifjuta jew ittemm I-istess
mizuri.

KAPITOLU III

RIKONOXXIMENT U EZEKUZZJONI

Artikolu 8

Rikonoxximent u ezekuzzjoni

1. Skont dan il-Kapitolu sentenza moghtija minn qorti ta’ Stat Kontraenti innominata fi ftehim
esklussiv dwar l-ghazla tal-qorti tigi rikonoxxuta u infurzata fi Stati Kontraenti ohra. Ir-
rikonoxximent jew l-ezekuzzjoni jistghu biss jigu rrifjutati ghal ragunijiet specifikati fdin il-
Konvenzjoni.

2. Minghajr pregudizzju ghal riezami bhal dan kif mehtieg ghall-applikazzjoni tad-
dispozizzjonijiet ta’ dan il-Kapitolu, ma ghandu jkun hemm I-ebda riezami tal-merti tas-
sentenza moghtija mill-qorti tal-origini. Il-qorti indirizzata tkun marbuta mill-
konstatazzjonijiet ta’ fatt li fughom il-qorti tal-origini bbazat il-gurisdizzjoni taghha, sakemm
is-sentenza ma tkunx inghatat f’kontumacja.

3. Sentenza tkun rikonoxxuta biss jekk ghandha effett fl-Istat ta’ origini u tkun infurzata biss
jekk tista’ tigi infurzata fl-Istat ta’ origini.

4. Ir-rikonoxximent jew l-ezekuzzjoni jistghu jigu posposti jew irrifjutati jekk is-sentenza hija
soggetta ghal riezami fl-Istat ta’ origini jew jekk it-terminu preskrittiv biex jintalab riezami
ordinarju ma jkunx skada. Rifjut ma jipprevenix applikazzjoni ghal rikonoxximent jew
infurzar sussegwenti tas-sentenza.

5. Dan I-Artikolu japplika ghal sentenza moghtija minn qorti ta’ Stat Kontraenti skont
trasferiment tal-kawza mill-qorti maghzula f’dan 1-Istat Kontraenti kif permess mill-
Artikolu 5(3). Madanakollu, fejn il-qorti maghzula jkollha d-diskrezzjoni dwar jekk
tittrasferix il-kawza ghal qorti ohra, ir-rikonoxximent jew l-ezekuzzjoni tas-sentenza jistghu
jigu rrifjutati kontra parti li tkun oggezzjonat b'mod f'waqtu ghat-trasferiment fl-Istat ta’
origini.

Artikolu 9

Rifjut tar-rikonoxximent jew tal-ezekuzzjoni

Ir-rikonoxximent jew l-ezekuzzjoni jistghu jigu rrifjutati jekk:

(a) il-ftehim kien null u bla effett skont il-ligi tal-Istat tal-qorti maghzula, sakemm il-qorti
maghzula ma tkunx iddeterminat li I-ftehim huwa validu;



(b) parti minnhom ma setghetx tikkonkludi il-ftehim skont il-1igi tal-Istat rikjest;

(c) id-dokument 1i beda I-pro¢edimenti jew dokument ekwivalenti, 1i jinkludi l-elementi
essenzjali tal-pretensjoni:

(1) il-konvenut ma giex notifikat fhin suffi¢jenti b’tali mod li jaghtih il-possibilita li jhejji
ghad-difiza tieghu, sakemm il-konvenut ma jkunx deher jew ipprezenta l-kaz tieghu minghajr
ma kkontesta n-notifika fil-qorti tal-origini, sakemm il-ligi tal-Istat ta’ origini tippermetti li n-
notifika tigi kkontestata; jew

(i1) il-konvenut kien notifikat fl-Istat rikjest b’mod 1i huwa inkompatibbli mal-prin¢ipji
fundamentali tal-Istat rikjest fir-rigward tan-notifika tad-dokumenti;

(d) is-sentenza tkun ittiehdet bi frodi f’konnessjoni ma’ kwistjoni ta’ procedura;

(e) ir-rikonoxximent jew l-ezekuzzjoni jkunu inkompatibbli bi¢-car mal-ordni pubbliku tal-
Istat rikjest, inkluzi sitwazzjonijiet fejn il-procedimenti specifi¢i li jwasslu ghas-sentenza
kienu inkompatibbli mal-prin¢ipji fundamentali ta’ gustizzja procedurali ta’ dan 1-Istat;

(f) is-sentenza hija inkonsistenti ma’ sentenza moghtija mill-Istat rikjest f’tilwima bejn l-istess
partijiet; jew
(g) is-sentenza hija inkonsistenti ma’ sentenza precedenti moghtija minn Stat iehor bejn 1-

istess partijiet dwar l-istess kawza ta' azzjoni, sakemm din is-sentenza precedenti tissodisfa 1-
kundizzjonijet mehtiega ghar-rikonoxximent fl-Istat rikjest.

Artikolu 10
Domandi preliminarji

1. Fil-kaz li kwistjoni eskluza skont I-Artikolu 2(2), jew skont I-Artikolu 21 tkun inholqot
bhala domanda preliminari, id-de¢izjoni dwar din il-kwistjoni ma tigix rikonoxxuta jew
infurzata skont din il-Konvenzjoni.

2. Ir-rikonoxximent jew l-ezekuzzjoni ta’ sentenza jistghu jigu rrifjutati jekk u safejn is-
sentenza kienet ibbazata fuq decizjoni dwar kwistjoni eskluza skont l-Artikolu 2(2).

3. Madanakollu, fil-kaz ta’ de¢izjoni dwar il-validita ta’ dritt ta’ propjeta intellettwali hlief id-
dritt tal-awtur jew dritt relatat, ir-rikonoxximent jew l-ezekuzzjoni ta’ sentenza jistghu jigu
rrifjutati jew posposti skont il-paragrafu precedenti biss fejn:

(a) din id-decizjoni ma tkunx konsistenti ma’ sentenza jew dec¢izjoni ta’ awtorita kompetenti
fuq din il-kwistjoni moghtija mill-Istat, li d-dritt ta’ propjeta intellettwali nholoq taht il-ligi
tieghu; jew

(b) il-procedimenti dwar il-validita tad-dritt ta’ proprjeta intellettwali huma pendenti f’dan 1-
Istat.

4. Ir-rikonoxximent jew l-ezekuzzjoni ta’ sentenza jistghu jigu rrifjutati jekk u safejn is-
sentenza kienet ibbazata fuq decizjoni dwar kwistjoni eskluza skont dikjarazzjoni maghmula
mill-Istat rikjest skont 1-Artikolu 21.

Artikolu 11

Kumpens

1. Ir-rikonoxximent jew l-ezekuzzjoni ta’ sentenza jistghu jigu rrifjutati jekk u safejn is-
sentenza taghti kumpens ghal danni, inkluzi danni ezemplari jew punittivi, li ma
jikkumpensawx lil parti ghal telf jew danni attwalment imgarrba.



2. Il-qorti indirizzata tikkunsidra jekk u safejn il-kumpens moghti mill-qorti tal-origini jservi
biex ikopri l-ispejjez relatati mal-pro¢edimenti.

Artikolu 12
Rizolviment gudizzjarju (transactions judiciaires)

Rizolviment gudizzjarju (transactions judiciaires) li jkun gie approvat minn qorti ta’ Stat
Kontraenti innominat fi ftehim esklussiv dwar 1-ghazla tal-qorti, jew li gie konkluz quddiem
din il-qorti matul il-proc¢edimenti, u li huwa infurzat bl-istess mod bhal sentenza fl-Istat ta’
origini, jigi infurzat skont din il-Konvenzjoni bl-istess mod bhal sentenza.

Artikolu 13
Dokumenti li ghandhom jigu pprezentati

1. Il-parti li tkun ged titlob rikonoxximent jew li tkun ged tapplika ghall-ezekuzzjoni ghandha
tipprezenta:

(a) kopja shiha u ccertifikata tas-sentenza;

(b) il-ftehim esklussiv dwar 1-ghazla tal-qorti, kopja ¢certifikata tieghu jew evidenza ohra tal-
ezistenza tieghu;

(c) jekk is-sentenza giet moghtija f’kaz ta’ kontumacja, l-original jew kopja ¢certifikata ta’
dokument li juru li d-dokument, li permezz tieghu bdew il-proc¢edimenti jew dokument
ekwivalenti gie nnotifikat lill-kontumaci;

(d) kull dokument mehtieg biex jigi stabbilit 1i s-sentenza ghandha effett jew, fejn applikabbli,
tista' tigi infurzata fl-Istat ta’ origini;

(e) fil-kawza msemmija fl-Artikolu 12, certifikat ta’ qorti tal-Istat ta’ origini li juri li r-
risolviment gudizzjarju jew parti minnu jista’ jigi infurzat bl-istess mod bhal sentenza fl-Istat
ta’ origini.

2. Jekk it-termini tas-sentenza ma jippermettux lill-qorti indirizzata 1i tivverifika jekk il-

kundizzjonijet ta’ dan il-Kapitolu gewx issodisfati, din il-qorti tista’ tehtieg kull dokument
iehor li jkun mehtieg.

3. Talba ghar-rikonoxximent jew l-ezekuzzjoni tista’ tkun akkumpanjata minn dokument,
mahrug minn qorti (inkluz uffi¢jal tal-qorti) tal-Istat ta' origini, fil-forma rakkomandata u
pubblikat mill-Konferenza tal-Aja dwar id-Dritt Internazzjonali Privat.

4. Jekk id-dokumenti li ghalihom saret referenza f”dan 1-Artikolu mhumiex fil-lingwa ufficjali
tal-Istat rikjest, dawn ghandhom ikunu akkumpanjati minn traduzzjoni c¢certifikata f’lingwa
ufficjali, sakemm il-ligi tal-Istat rikjest ma tipprovdix mod iehor.

Artikolu 14
Procedura

Il-pro¢edura ghar-rikonoxximent, id-dikjarazzjoni ta' ezekuzzjoni jew ir-registrazzjoni ghall-
ezekuzzjoni, u l-ezekuzzjoni tas-sentenza, huma regolati mil-ligi tal-Istat rikjest sakemm din
il-Konvenzjoni ma tipprovdix mod iehor. Il-qorti indirizzata tagixxi mill-aktar fis.

Artikolu 15
Separabbilta

Ir-rikonoxximent jew l-ezekuzzjoni ta’ parti separabbli ta’ sentenza jinghataw meta jigi mitlub
ir-rikonoxximent jew l-ezekuzzjoni ta’ din il-parti, jew meta parti mis-sentenza biss tista’ tkun
rikonoxxuta jew infurzata skont din il-Konvenzjoni.

KAPITOLU IV

KLAWZOLI GENERALI

Artikolu 16

Dispozizzjonijiet tranzitorji

1. Din il-Konvenzjoni tapplika ghall-ftehimiet esklussivi dwar 1-ghazla tal-qorti konkluzi wara
d-dhul fis-sehh fl-Istat tal-qorti maghzula.

2. Din il-Konvenzjoni ma tapplikax ghall-proc¢edimenti li bdew qabel id-dhul fis-sehh fl-Istat
tal-qorti li ged tisma’ s-sentenza.

Artikolu 17
Kuntratti ta’ assigurazzjoni u riassigurazzjoni

1. Il-pro¢edimenti skont kuntratt tal-assigurazzjoni jew riassigurazzjoni mhumiex eskluzi
mill-ambitu ta’ din il-Konvenzjoni fuq il-bazi 1i l-kuntratt ta’ assigurazzjoni jew
riassigurazzjoni jikkonc¢erna kwistjoni li ghaliha ma tapplikax din il-Konvenzjoni.

2. Ir-rikonoxximent u l-ezekuzzjoni ta’ sentenza fir-rigward ta’ responsabbilita skont it-
termini ta’ kuntratt tal-assigurazzjoni jew riassigurazzjoni ma jistghux jigu limitati jew
irrifjutati fuq il-bazi li r-responsabbilita skont dan il-kuntratt tinkludi responsabbilita li
skontha l-persuna assigurata jew assigurata mill-gdid tigi kkumpensata fir-rigward ta’:

(a) kwistjoni li ghaliha ma tapplikax din il-Konvenzjoni; jew

(b) ghotja ta” kumpens ghal danni li ghalihom jista’ japplika I-Artikolu 11.

Artikolu 18

L-ebda legizlazzjoni

Id-dokumenti kollha mibghuta jew konsenjati skont din il-Konvenzjoni jkunu ezenti mill-
legizlazzjoni jew formalitajiet simili, inkluza Apostille.

Artikolu 19

Dikjarazzjonijiet li jillimitaw il-gurisdizzjoni

Stat jista’ jiddikjara li I-qrati tieghu jistghu jirrifjutaw li jidde¢iedu dwar tilwim 1i ghalihom
japplika ftehim esklussiv dwar l-ghazla tal-qorti, jekk hlief ghall-post tal-qorti maghzula ma
jkun hemm I-ebda rabta bejn dan I-Istat u I-partijiet jew it-tilwima.

Artikolu 20
Dikjarazzjonijiet li jillimitaw ir-rikonoxximent u l-ezekuzzjoni

Stat jista’ jiddikjara li l-qrati tieghu jistghu jirrifjutaw ir-rikonoxximent u l-ezekuzzjoni ta’
sentenza moghtija minn qorti ta' Stat Kontraenti iehor, jekk il-partijiet jkunu residenti fl-Istat
rikjest u r-relazzjoni tal-partijiet u I-elementi 1-ohra kollha rilevanti ghat-tilwima, hlief il-post
tal-qorti maghzula jkunu marbuta biss mal-Istat rikjest.

Artikolu 21

Dikjarazzjonijiet rigward kwistjonijiet specifici

1. Fil-kaz 1i Stat ghandu interess qawwi li ma japplikax din il-Konvenzjoni ghal kwistjoni
specifika, dan I-Istat jista’ jiddikjara li mhux se japplika I-Konvenzjoni ghal din il-kwistjoni.
L-Istat li jaghmel dikjarazzjoni bhal din ghandu jizgura li d-dikjarazzjoni ma tkunx aktar
wiesgha milli mehtieg u li I-kwistjoni specifika eskluza tkun definita b’mod ¢ar u preciz.



2. Fir-rigward ta’ din il-kwistjoni, il-Konvenzjoni ma tapplikax:
(a) fl-Istat Kontraenti li ghamel id-dikjarazzjoni;

(b) fi Stati Kontraenti ohra, fejn ftehim esklussiv dwar 1-ghazla tal-qorti jinnomina l-qgrati, jew
qorti spec¢ifika wahda jew aktar tal-Istat i ghamel id-dikjarazzjoni.

Artikolu 22
Dikjarazzjonijiet rec¢iproci dwar ftehimiet mhux esklussivi dwar I-ghazla tal-qorti

1. Stat Kontraenti jista’ jiddikjara li 1-qrati tieghu jirrikonoxxu u jinfurzaw sentenzi moghtija
minn qrati ta’ Stati Kontraenti ohra indikati fi ftehim dwar l-ghazla tal-qorti konkluz minn
zewg partijiet jew aktar li jissodisfa r-rekwiziti tal-Artikolu 3(c), u ghall-iskop li jigi deciz
tilwim li nholoq jew li jista' jinholoq marbut ma’ relazzjoni legali partikolari, jinnomina qorti
jew qrati ta’ wiehed jew aktar mill-Istati Kontraenti (ftehim mhux esklussiv dwar 1-ghazla tal-
qorti).

2. Fejn ir-rikonoxximent jew l-ezekuzzjoni ta’ sentenza moghtija minn Stat Kontraenti li
ghamel tali dikjarazzjoni jigi mitlub fi Stat Kontraenti iehor li ghamel tali dikjarazzjoni, is-
sentenza tigi rikonoxxuta u infurzata skont din il-Konvenzjoni, jekk:

(a) il-qorti tal-origini giet innominata minn ftehim mhux esklussiv dwar l-ghazla tal-qorti;

(b) ma tezisti l1-ebda sentenza moghtija minn qrati ohrajn li quddiemhom setghu jitressqu I-
procedimenti skont il-ftehim mhux esklussiv dwar 1-ghazla tal-qorti u lanqas ma jezisti
pro¢ediment pendenti bejn l-istess partijiet fi qrati ohrajn bhal dawn dwar l-istess kawza ta'
azzjoni,

(c) il-qorti tal-origini kienet 1-ewwel qorti li semghet il-kawza.
Artikolu 23
Interpretazzjoni uniformi

Fl-interpretazzjoni ta’ din il-Konvenzjoni jitqies il-karattru internazzjonali taghha u I-htiega li
tigi promossa uniformita fl-applikazzjoni taghha.

Artikolu 24
Riezami tat-thaddim tal-Konvenzjoni

Is-Segretarju Generali tal-Konferenza tal-Aja dwar id-Dritt Internazzjonali Privat jaghmel
arrangamenti f’intervalli regolari biex:

(a) jigi ezaminat mill-gdid it-thaddim ta’ din il-Konvenzjoni, inkluzi d-dikjarazzjonijiet; u
(b) jigi kkunsidrat jekk huwiex mehtieg li jsiru emendi ghal din il-Konvenzjoni.

Artikolu 25

Sistemi legali mhux unifikati

1. Fir-rigward ta’ Stat Kontraenti fejn zewg sistemi legali jew aktar japplikaw funitajiet
territorjali differenti, f’dak li jikkon¢erna kwistjonijiet trattati minn din il-Konvenzjoni:

(a) kull referenza ghal-ligi jew procedura ta’ Stat tinftichem bhala li tirreferi, fejn ikun xieraq,
ghal-ligi jew procedura fis-sehh fl-unita territorjali rilevanti;

(b) kull referenza ghal residenza fi Stat tinftichem bhala 1i tirreferi, fejn ikun xieraq, ghal
residenza fl-unita territorjali rilevanti;



(c) kull referenza ghall-qorti jew qrati ta’ Stat tinftichem bhala li tirreferi, fejn ikun xieraq,
ghall-qorti jew qgrati fl-unita territorjali rilevanti;

(d) kull referenza marbuta ma’ Stat tinftichem bhala 1i tirreferi, fejn ikun xieraq, ghal rabta
mal-unita territorjali rilevanti.

2. Minkejja l-paragrafu precedenti, Stat Kontraenti b’zewg unitajiet territorjali jew aktar li
fihom japplikaw sistemi legali differenti ma jkunx marbut li japplika din il-Konvenzjoni ghal
sitwazzjonijiet li jinvolvu biss tali unitajiet territorjali differenti.

3. Qorti f’unita territorjali ta’ Stat Kontraenti b’Zewg unitajiet territorjali jew aktar li fihom
japplikaw sistemi legali differenti ma tkunx marbuta li tirrikonoxxi jew tinforza sentenza
minn Stat Kontraenti iehor abbazi tal-fatt uniku li s-sentenza kienet rikonoxxuta jew infurzata
f’unita territorjali ohra tal-Istess Stat Kontraenti skont din il-Konvenzjoni.

4. Dan Il-Artikolu ma japplikax ghal Organizzazzjoni Regjonali ghall-Integrazzjoni
Ekonomika.

Artikolu 26
Relazzjoni ma’ strumenti internazzjonali ohra

1. Safejn hu possibbli, din il-Konvenzjoni tigi interpretata li tkun kompattibbli ma’ trattati
ohra fis-sehh ghal Stati Kontraenti, kemm jekk konkluzi qabel kif ukoll wara din il-
Konvenzjoni.

2. Din il-Konvenzjoni ma taffettwax l-applikazzjoni minn Stat Kontraenti ta’ trattat, kemm
jekk konkluza gabel kif ukoll wara din il-Konvenzjoni, f’kawzi fejn I-ebda wahda mill-
partijiet ma hija residenti fi Stat Kontraenti li mhux Parti fit-trattat.

3. Din il-Konvenzjoni ma taffettwax l-applikazzjoni minn Stat Kontraenti ta’ trattat li gie
konkluz qabel din il-Konvezjoni dahlet fis-sehh ghal dan I1-Istat Kontraenti, jekk I-
applikazzjoni ta’ din il-Konvenzjoni ma tkunx konsistenti mal-obbligi ta’ dan I-Istat
Kontraenti fil-konfront ta’ Stati mhux Kontraenti. Dan il-paragrafu japplika wkoll ghal trattati
li jirrevedu jew jissostitwixxu trattat konkluz gabel ma din il-Konvenzjoni dahlet fis-sehh ghal
dan I-Istat Kontraenti, bl-e¢Cezzjoni ta’ meta r-revizjoni jew is-sostituzzjoni joholqu
inkonsistenzi godda ma’ din il-Konvenzjoni.

4. Din il-Konvenzjoni ma taffettwax l-applikazzjoni minn Stat Kontraenti ta’ trattat, kemm
jekk konkluz gabel kif ukoll wara din il-Konvenzjoni, ghall-iskop 1i jinkiseb rikonoxximent
jew ezekuzzjoni ta’ sentenza moghtija minn qorti ta’ Stat Kontraenti li huwa wkoll Parti f’dan
it-trattat. Madanakollu, is-sentenza ma tistax tkun rikonoxxuta jew infurzata b'mod anqas
minn dak previst f’din il-Konvenzjoni.

5. Din il-Konvenzjoni ma taffettwax l-applikazzjoni minn Stat Kontraenti ta’ trattat, li fir-
rigward ta’ kwistjoni specifika jirregola I-gurisdizzjoni jew ir-rikonoxximent jew I-
ezekuzzjoni ta’ sentenzi, anki jekk konkluzi wara din il-Konvenzjoni u anki jekk I-Istati
kollha kon¢ernati huma Partijiet f’din il-Konvenzjoni.

Dan il-paragrafu ghandu japplika biss jekk 1-Istat Kontraenti ghamel dikjarazzjoni fir-rigward
tat-trattat skont dan il-paragrafu. F’kaz ta’ tali dikjarazzjoni, Stati Kontraenti ohra mhumiex
obbligati japplikaw din il-Konvenzjoni ghal din il-kwistjoni specifika safejn ikun hemm xi
inkonsistenza, fejn ftehim esklussiv dwar l-ghazla tal-qorti jinnomina l-qrati jew qorti wahda
jew aktar qgrati specifici, tal-Istati Kontraenti li ghamlu d-dikjarazzjoni.

6. Din il-Konvenzjoni ma taffettwax l-applikazzjoni tar-regoli ta’ Organizzazzjoni Regjonali
ghall-Integrazzjoni Ekonomika, 1i hija Parti minn din il-Konvenzjoni, kemm jekk adottati
qabel kif ukoll wara din il-Konvenzjoni:



(a) fejn hadd mill-partijiet ma huwa residenti fi Stat Kontraenti 1i mhuwiex Stat Membru tal-
Organizzazzjoni Regjonali ghall-Integrazzjoni Ekonomika;

(b) f°dak li jikkoncerna r-rikonoxximent u l-ezekuzzjoni ta’ sentenzi bejn Stati Membri tal-
Organizzazzjoni Regjonali ghall-Integrazzjoni Ekonomika.

KAPITOLU V

KLAWZOLI FINALI

Artikolu 27

L-iffirmar, ir-ratifika, l-a¢cettazzjoni, l-approvazzjoni jew l-adezjoni
1. Din il-Konvenzjoni hija miftuha ghall-iffirmar mill-Istati kollha.

2. Din il-Konvenzjoni hija soggetta ghar-ratifika, ghall-a¢cettazzjoni jew ghall-approvazzjoni
mill-Istati firmatarji.

3. Din il-Konvenzjoni hija miftuha ghall-adezjoni mal-Istati kollha.

4. L-istrumenti ta’ ratifika, a¢cettazzjoni, approvazzjoni jew adezjoni jkunu depozitati lill-
Ministeru tal-Affarijiet Barranin tar-Renju tal-Pajjizi 1-Baxxi, depozitarju tal-Konvenzjoni.

Artikolu 28
Dikjarazzjonijiet rigward sistemi legali mhux unifikati

1. Jekk Stat ikolluzewg unitajiet territorjali jew aktar 1i fihom japplikaw sistemi legali
differenti rigward kwistjonijiet trattati f’din il-Konvenzjoni, dan jista’mal-iffirmar, kif ukoll
ir-ratifika, l-acc¢ettazzjoni, l-approvazzjoni jew l-adezjoni, jiddikjara li I-Konvenzjoni ghandha
testendi ghall-unitajiet territorjali kollha tieghu jew ghal unita wahda biss jew aktar minnhom,
u jista’ jimmodifika din id-dikjarazzjoni billi jissottometti dikjarazzjoni ohra f'kull hin.

2. Id-dikjarazzjoni tigi nnotifikata lid-depozitarju u tiddikjara espressament I-unitajiet
territorjali li ghalihom tapplika 1-Konvenzjoni.

3. Jekk Stat ma jaghmel l-ebda dikjarazzjoni skont dan I-Artikolu, il-Konvenzjoni testendi
ghall-unitajiet territorjali kollha ta’ dan I-Istat.

4. Dan I-Artikolu ma japplikax ghal Organizzazzjoni Regjonali ghall-Integrazzjoni
Ekonomika.

Artikolu 29
Organizzazzjonijiet Regjonali ghall-Integrazzjoni Ekonomika

1. Organizzazzjoni Regjonali ghall-Integrazzjoni Ekonomika li hija maghmula minn Stati
sovrani biss u li ghandha l-kompetenza fuq certi kwistjonijiet jew kollha kemm huma rregolati
minn din il-Konvenzjoni tista’ bl-istess mod tiffirma, taccetta, tapprova 1-Konvenzjoni jew
taderixxi maghha. F’dan il-kaz, 1-Organizzazzjoni Regjonali ghall-Integrazzjoni Ekonomika
jkollha d-drittijiet u l-obbligi ta’ Stat Kontraenti, safejn 1-Organizzazzjoni ghandha I-
kompetenza fuq kwistjonijiet regolati minn din il-Konvenzjoni.

2. L-Organizzazzjoni Regjonali ghall-Integrazzjoni Ekonomika mal-iffirmar, 1-accettazzjoni,
l-approvazzjoni jew l-adezjoni, tinnotifika d-depozitarju bil-miktub dwar kwistjonijiet regolati
minn din il-Konvenzjoni li 1-kompetenza taghhom giet trasferita ghal din 1-Organizzazzjoni
mill-Istati Membri taghha. L-Organizzazzjoni tinnotifka minnufih lid-depozitarju bil-miktub
dwar kull bidla fil-kompetenzi taghha, kif specifikat fl-aktar avviz ricenti skont dan il-
paragrafu.

3. Ghall-iskopijiet tad-dhul fis-sehh ta’ din il-Konvenzjoni, kull strument iddepozitat minn
Organizzazzjoni Regjonali ghall-Integrazzjoni Ekonomika ma jghoddx sakemm I-
Organizzazzjoni Regjonali ghall-Integrazzjoni Ekonomika Regjonali ma tkunx iddikjarat,
skont 1-Artikolu 30, 1i I-Istati Membri taghha mhux se jkunu Partijiet f'din il-Konvenzjoni.

4. Kull referenza ghal ‘Stat Kontraenti’ jew ‘Stat’ f’din il-Konvenzjoni tapplika bl-istess mod,
fejn ikun xieraq, ghal Organizzazzjoni Regjonali ghall-Integrazzjoni Ekonomika li hi Parti
minnha.

Artikolu 30

Adezjoni minn Organizzazzjoni Regjonali ghall-Integrazzjoni Ekonomika minghajr 1-
Istati Membri taghha

1. Mal-iffirmar, l-ac¢ettazzjoni, l-approvazzjoni jew l-adezjoni, Organizzazzjoni Regjonali
ghall-Integrazzjoni Ekonomika tista’ tiddikjara li tezercita kompetenza fuq il-kwistjonijiet
kollha regolati minn din il-Konvenzjoni u li I-Istati Membri taghha mhux se jkunu Partijiet
f’din il-Konvenzjoni izda se jkunu marbuta permezz tal-iffirmar, l-acettazzjoni, I-
approvazzjoni tal-Organizzazzjoni jew l-adezjoni maghha.

2. Fil-kaz 1i tkun maghmula dikjarazzjoni minn Organizzazzjoni Regjonali ghall-Integrazzjoni
Ekonomika skont il-paragrafu 1, kull referenza ghal ‘Stat Kontraenti’ jew ‘Stat’ f’din il-
Konvenzjoni ghandha tapplika bl-istess mod, fejn ikun xieraq, ghall-Istati Membri tal-
Organizzazzjoni.

Artikolu 31
Dhul fis-sehh

1. Din il-Konvenzjoni tidhol fis-sehh fl-ewwel gurnata tax-xahar wara l-iskadenza ta’ tliet
xhur mid-depozitu tat-tieni strument ta’ ratifika, ac¢ettazzjoni, approvazzjoni jew adezjoni kif
imsemmi fl-Artikolu 27.

2. Minn hemm ‘il quddiem din il-Konvenzjoni tidhol fis-sehh:

(a) ghal kull Stat jew Organizzazzjoni Regjonali ghall-Integrazzjoni Ekonomika 1i
sussegwentement jirratifikaw, jaccettaw, japprovaw din il-Konvenzjoni jew jaderixxu
maghha, fl-ewwel gurnata tax-xahar wara l-iskadenza ta’ tliet xhur mid-depozitu tal-istrument
ta’ ratifika, accettazzjoni, approvazzjoni taghha jew adezjoni;

(b) ghal unita territorjali li ghaliha giet estiza din il-Konvenzjoni skont I-Artikolu 28(1), fl-
ewwel gurnata tax-xahar wara l-iskadenza ta’ tliet xhur minn notifika tad-dikjarazzjoni
msemmija f’dan 1-Artikolu.

Artikolu 32
Dikjarazzjonijiet
1. Id-dikjarazzjonijiet imsemmija fl-Artikolu 19, 20, 21, 22 u 26 jistghu jsiru mal-iffirmar, ir-

ratifika, I-accettazzjoni, l-approvazzjoni jew l-adezjoni jew f'kull hin aktar tard u jistghu jigu
mmodifikati jew irtirati f'kull hin.

2. Id-dikjarazzjonijiet, il-modifikazzjonijiet jew I-irtirar ghandhom jigu nnotifikati lid-
depozitarju.
3. Dikjarazzjoni maghmula mal-iffirmar, ir-ratifika, 1-accettazzjoni, l-approvazzjoni jew I-
adezjoni jkollha effett fl-istess hin mad-dhul fis-sehh ta’ din il-Konvenzjoni ghall-Istat
koncernat.

4. Dikjarazzjoni maghmula aktar tard u kull modifika jew irtirar ta’ dikjarazzjoni jkollhom
effett fl-ewwel gurnata tax-xahar wara l-iskadenza ta’ tliet xhur mid-data li fiha d-depozitarju
jir¢ievi n-notifika.

5. Dikjarazzjoni skont 1-Artikolu 19, 20 21, u 26 ma tapplikax ghal ftehimiet esklussivi dwar
1-ghazla tal-qorti konkluzi qabel din tidhol fis-sehh.

Artikolu 33
Denunzja

1. Din il-Konvenzjoni tista’ tigi denunzjata b notifika bil-miktub lid-depozitarju. Id-denunzja
tista’ tkun limitata ghal ¢erti unitajiet territorjali ta’ sistema legali mhux unifikata 1i ghaliha
tapplika din il-Konvenzjoni.

2. Id-denunzja tidhol fis-sehh fl-ewwel jum tax-xahar wara l-iskadenza ta’ 12-il xahar mid-
data li fiha d-depozitarju jir¢ievi n-notifika. Fil-kaz li fin-notifika jkun specifikat Zzmien itwal
biex id-denunzja tidhol fis-sehh, din tidhol fis-sehh wara l-iskadenza ta’ tali perjodu itwal
mid-data li fiha d-depozitarju jkun ir¢ieva n-notifika.

Artikolu 34

Notifiki mid-depozitarju

Id-depozitarju jinnotifika lill-Membri tal-Konferenza tal-Aja dwar il-Ligi Internazzjonali
Privata u Stati u Organizzazzjonijiet Regjonali ghall-Integrazzjoni Ekonomika ohrajn li
ffirmaw, irratifikaw, accettaw, approvaw 1-Artikolu 27, 29 u 30 jew aderixxu maghhom b’dan
li gej:

(a) il-firem, ir-ratifiki, l-accettazzjonijiet, l-approvazzjonijiet u l-adezjonijiet imsemmija fl-
Artikolu 27, 29 u 30;

(b) id-data li fiha I-Konvenzjoni tidhol fis-sehh, skont 1-Artikolu 31;

(c) in-notifiki, id-dikjarazzjonijiet, il-modifikazzjonijiet u l-irtirar tad-dikjarazzjonijet
imsemmija fl-Artikolu 19, 20, 21, 22, 26, 28, 29 u 30;

(d) 1d-denunzji msemmija fl-Artikolu 33.

B’xiehda ta’ dan, is-sottoskritti, debitament awtorizzati, iffirmaw din il-Konvenzjoni.
Maghmul fl-Aja, fit-30 ta’ Gunju 2005, bil-lingwa Ingliza u dik Fran¢iza, b’kull wiehed miz-
zewg testi huma ugwalment awtentici, f’kopja unika li tigi depozitata fl-arkivji tal-Gvern tar-
Renju tal-Pajjizi 1-Baxxi u 1i taghha se tintbaghat kopja ccertifikata, permezz ta' mezzi

diplomati¢i, lil kull Stat Membru tal-Konferenza tal-Aja dwar il-Ligi Internazzjonali Privata
fid-data tal-Ghoxrin Sessjoni taghha u lil kull Stat 1i ppartecipa f*din is-Sessjoni.

12



ANNESS 11

Dikjarazzjoni tal-Unjoni skont 1-Artikolu 21 tal-Konvenzjoni dwar Ftehimiet dwar 1-

Ghazla tal-Qorti

1. L-Unjoni Ewropea hawnhekk qged tiddikjara skont I-Artikolu 21 tal-Konvenzjoni, li hlief
kif stipulat hawn taht, mhux se japplika 1-Konvenzjoni fejn jidhlu kuntratti tal-assigurazzjoni.
2. Din id-dikjarazzjoni ma tapplikax meta:

(a)

(b)

(©)

il-partijiet ikunu dahlu fil-ftehim dwar l-ghazla tal-qorti wara li tkun inholqot it-
tilwima, jew

minghajr pregudizzju ghall-Artikolu 1, paragrafu 2 tal-Konvenzjoni, il-ftehim dwar 1-
ghazla tal-qorti jkun konkluz bejn id-detentur tal-polza u l-assiguratur, li t-tnejn li
huma fil-mument tal-konkluzjoni tal-kuntratt ikunu domic¢iljati jew ikollhom
residenza abitwali fl-istess Stat u li jkollu l-effett i jaghti gurisdizzjoni lill-qrati ta'
dak 1-Istat anki jekk l-avveniment dannuz ikollu jsehh barra mill-pajjiz, sakemm
ftehim bhal dan ma jmurx kontra I-ligi ta' dak I-Istat, jew

il-ftehim dwar l-ghazla tal-qorti jkun relatat ma’ kuntratt tal-assigurazzjoni sakemm
ikun ikopri wiehed jew aktar mir-riskji mnizzla fl-Artikolu 3.

3. Riskji kbar imsemmija fil-punt (c) tal-paragrafu 2 jinkludu t-trasport (ingenji tal-ajru, opri
tal-bahar, ferroviji u merkanzija fi tranzitu), kreditu u garanziji, kif ukoll riskji ohrajn fejn id-
detentur ta’ polza iwettaq negozju ta’ certu dags, kif stipulat fil-paragrafu 4.

4. Dawn li gejjin huma r-riskji msemmija fil-paragrafu 3:

)

3)

“

)
(6)

kull telf jew dannu ghal:

(a) opri tal-bahar, installazzjonijiet ‘il barra mix-xatt jew fuq il-bahar, jew ingenji
tal-ajru, li joriginaw minn riskji relatati mal-uzu taghhom ghal skopijiet
kummer¢jali;

(b) merkanzija fi tranzitu, hlief bagalji ta' passiggieri, fejn it-tranzitu jikkonsisti fi
jew jinkludi trasport minn tali opri tal-bahar jew ingenji tal-ajru;

kull responsabbilita, apparti minn dik ta’ dannu fuq il-passiggieri jew telf jew hsara
tal-bagalji taghhom:

(a) i tirrizulta mill-uzu jew mill-operat ta' opri tal-bahar, ta' installazzjonijiet jew
ta' ingenji tal-ajru kif imsemmija fil-punt 1(a) safejn, fir-rigward ta' dawn ta' I-
ahhar, il-ligi tal-Istat marbut b'din il-Konvenzjoni, li fih dawn l-ingenji tal-ajru
jkunu registrati, ma tipprojbixxix ftehimiet dwar gurisdizzjoni fir-rigward tal-
assigurazzjoni ta' tali riskji;

(b) ghal telf jew dannu kkawzat lill-merkanzija fi tranzitu kif deskritt fil-punt 1(b);

kull telf finanzjarju marbut mal-uzu jew l-operat ta’ opri tal-bahar, installazzjonijiet
jew ingenji tal-ajru msemmija fil-punt 1(a), b’mod partikolari t-telf ta’ merkanzija
jew ta’ kiri b’charter;

kull riskju jew interess marbut ma’ whud minn dawk imsemmija fil-punt 1 sa 3;
independentament mill-punt 1 sa 4, ir-riskji kbar kollha li gejjin:
(a) dannu jew telf ta’ materjal ferrovjarju fuq ir-roti;

(b) dannu jew telf ta' ingenji tal-ajru;

(©)

(d)

(e)

®

(2

(h)

dannu jew telf ta’ bastimenti tax-xmajjar u tal-kanali, bastimenti tal-lagi,
bastimenti tal-bahar;

dannu lil jew telf ta' merkanzija fi tranzitu jew bagalji, irrispettivament mill-
forma tat-trasport;

responsabbilta kkawzata mill-uzu ta’ ingenji tal-ajru (inkluza r-responsabbilta
tat-trasportatur);

responsabbilta kkawzata mill-uzu ta’ opri tal-bahar, bastimenti jew dghajjes
fuq il-bahar, il-lagi, ix-xmajjar jew il-kanali (inkluza r-responsabbilta tat-
trasportatur);

kull riskju ta' kreditu jew garanzija meta d-detentur tal-polza jkun impjegat
professjonalment f’attivita industrijali jew kummercjali jew fwahda mill-
professjonijiet liberali u r-riskju relatat ghal din l-attivita;

fil-kaz ta’ detentur ta’ polza li jwettaq negozju ta’ ¢ertu dags:
. kull telf jew dannu lil vetturi tal-art (inkluzi vetturi bil-mutur);

. kull telf jew hsara lill-proprjeta minhabba nar, spluzjoni, forzi naturali
(inkluz tempesti), energija nukleari, kollass tal-art, silg, glata jew serq;

. kull responsabbilta kkawzata mill-uzu ta’ vetturi bil-mutur li joperaw fuq
l-art (inkluza ir-responsabbilta tat-trasportatur);

o kull telf finanzjarju mixxellanju li jirrizulta minn riskji tal-impjieg,
insuffi¢jenza tad-dhul (generali), temp hazin, telf ta’ beneficcji, spejjez
generali kontinwi, spejjez tan-negozju mhux previsti, telf tal-valur tas-
suq, telf ta’ kera jew dhul, telf ta' negozju indirett ichor, telf finanzjarju
mhux ta' negozju ichor jew forom ohra ta’ telf finanzjarju.

5. Ghall-ghanijiet tal-punt 5(h), id-detentur tal-polza li jwettaq negozju ta’ ¢ertu dags ifisser
id-detentur tal-polza li jagbez il-limiti ta’ millangas tnejn minn dawn il-kriterji li gejjin:

total tal-karta bilan¢jali ta’ EUR 6,2 miljun;
fatturat nett ta’ EUR 12,8 miljun;

numru medju ta’ 250 impjegat matul is-sena finanzjarja.

